
YBhg. Dato’/Tuan/ Puan,

PEKELILING IMIGRESEN MALAYSIA BIL. ¢ TAHUN 2019

PENGELUARAN PAS KHAS SEBELUM PENGELUARAN PAS
LAWATAN KERJA SEMENTARA (PLKS)

1. TUJUAN

Pekeliling ini bertujuan untuk memaklumkan keputusan Mesyuarat

Jawatankuasa Bersama Antara YB Menteri Dalam Negeri dan YB

Menteri Sumber Manusia Mengenai Pengurusan Pekerja Asing
Bilangan 1/2018 yang telah diadakan pada 24 Oktober 2018
berhubung dengan pengeluaran Pas Khas di pintu masuk kepada
pekerja asing yang baharu tiba di Malaysia dengan Visa Dengan
Rujukan (VDR) sebelum pengeluaran Pas Lawatan Kerja
Sementara (PLKS).

LATAR BELAKANG

2.1 Berdasarkan peraturan sedia ada, pekerja asing yang tiba di
Malaysia dengan VDR akan dikeluarkan dengan Pas Khas
untuk tempoh selama 30 hari di pintu masuk. Di dalam
tempoh tersebut, pekerja asing diwajibkan menjalani
pemeriksaan kesihatan di klinik-klinik atau pusat kesihatan
yang berdaftar dengan FOMEMA. PLKS hanya akan
dikeluarkan oleh Jabatan Imigresen Malaysia setelah pekerja

asing lulus pemeriksaan kesihatan oleh FOMEMA.

2.2 Pas Khas yang dikeluarkan di pintu masuk merupakan
kebenaran untuk pekerja asing tersebut berada di Malaysia
secara sah namun tidak dibenarkan untuk bekerja

sehinggalah PLKS dikeluarkan.

2.3 Berdasarkan undang-undang perburuhan, pekerja asing
yang digaji secara sah sahaja layak mendapat perlindungan
dan faedah-faedah sosial yang ditetapkan. Pada masa kini,
kebanyakan pekerja asing akan terus memulakan tugas
dengan majikan baharu walaupun PLKS belum dikeluarkan

oleh Jabatan Imigresen Malaysia.



2.4

2.5

Pengeluaran Pas Khas bersifat umum mendatangkan
kekeliruan oleh pihak majikan dan agensi Penguatkuasa
samada ia adalah instrument yang membenarkan pekerja
asing ini sudah boleh bekerja dengan majikan tersebut

ataupun tidak.

Oleh itu, pemberian Pas Khas bersyarat dan terperinci akan
memudahkan urusan majikan dan penguatkuasa serta
agensi-agensi lain sementara PLKS dikeluarkan kepada

pekerja asing ini.

ARAHAN BARU

3.1

Mesyuarat JK Bersama Antara YB Menteri Dalam Negeri
dan YB Menteri Sumber Manusia Mengenai Pengurusan
Pekerja Asing Bilangan 1/2018 pada 24 Oktober 2018 telah

bersetuju agar :-

i. Pekerja asing yang masuk dengan VDR dan
dikeluarkan dengan Pas Khas selama 30 hari di pintu
masuk DIBENARKAN untuk bekerja. Pas Khas
tersebut dianggap satu pas yang sah bagi pekerja
asing yang belum menjalani saringan kesihatan di
bawah FOMEMA untuk digajikan sementara
menunggu pengeluaran PLKS;

ii. Pas Khas hanya boleh dikeluarkan sebanyak 2 kali
sahaja iaitu sekali di pintu masuk dan sekali lagi di
Bahagian Pekerja Asing lbu Pejabat / Negeri sekiranya

FOMEMA masih belum mengeluarkan keputusan

3.2

3.3

saringan kesihatan dalam tempoh 30 hari pertama:;
termasuk bagi kes rayuan untuk mendapatkan second
opinion dari Kementerian Kesihatan Malaysia (KKM)
bagi pekerja asing yang gagal saringan kesihatan oleh
FOMEMA.

ii. Pekerja asing yang gagal saringan kesihatan
hendaklah dikeluarkan Memo Periksa Keluar selama

14 hari dan dihantar balik ke Negara asal oleh majikan.

Keputusan Mesyuarat JK Bersama Antara YB Menteri Dalam
Negeri dan YB Menteri Sumber Manusia Mengenai
Pengurusan Pekerja Asing Bilangan 1/2018 pada 24 Oktober
2018 telah dibentangkan dan dipersetujui oleh Jemaah
Menteri pada 9 November 2018.

Jabatan Imigresen  Malaysia telah  diarah  untuk
melaksanakan keputusan Mesyuarat JK Bersama Antara YB
Menteri Dalam Negeri dan YB Menteri Sumber Manusia
Mengenai Pengurusan Pekerja Asing Bilangan 1/2018 yang
telah dipersetujui oleh Jemaah Menteri pada 9 November

2018 dengan sewajarnya.

4. TINDAKAN DI PINTU MASUK

4.1

Semua pekerja asing yang masuk dengan VDR hendaklah
dikeluarkan dengan Pas Khas secara endosmen selama 30
hari bagi membolehkan pekerja asing tersebut berada dan

bekerja di Malaysia.



4.2

Pas Khas yang dikeluarkan secara endosmen hendaklah

dibuat catatan seperti berikut — “pending issuance of Visit

Pass Temporary Employment (VPTE)”.

5. TINDAKAN DI BAHAGIAN PEKERJA ASING IBU PEJABAT /
JIM NEGERI

o

9.2

9.3

Pekerja asing yang belum mendapat keputusan saringan
kesihatan dari FOMEMA boleh dikeluarkan dengan Pas
Khas untuk kali kedua selepas tamat tempoh 30 hari

pertama.

Pas Khas kedua ini hendaklah dikeluarkan secara dokumen
(IM 16) dengan bayaran RM 100.00 untuk tempoh selama 30
hari daripada tarikh Pas Khas dikeluarkan.

Sekiranya pekerja asing hadir di pejabat setelah Pas Khas
yang dikeluarkan oleh pintu masuk telah tamat tempoh
(Tinggal Lebih Masa) permohonan Pas Khas kedua
hendaklah dipertimbangkan selaras dengan arahan di dalam
Pekeliling Imigresen Malaysia Terhad Bilangan 5 Tahun
2003;

6. TINDAKAN BAHAGIAN OPERASI JIM |/ AGENSI
PENGUATKUASAAN

6.1

Pas Khas yang dikeluarkan di pintu masuk kepada pekerja
asing yang mempunyai VDR dan masih menjalani saringan
kesihatan di bawah FOMEMA dibenarkan untuk bekerja

sementara menunggu pengeluaran PLKS;



6.2

6.3

AM

Sekiranya ada pekerja asing yang ditahan kerana didapati
bekerja menggunakan Pas Khas ini, rujukan hendaklah
dibuat ke Bahagian Pekerja Asing lbu Pejabat / Negeri untuk
pengesahan. Sekiranya pengeluaran VDR didapati sah dan
teratur, pekerja asing tersebut hendaklah dibebaskan

tertakluk kepada keputusan Timbalan Pendakwa Raya.

Sekiranya hasil semakan mendapati pekerja asing yang
memegang Pas Khas tersebut bekeria di premis atau
syarikat lain, atau pengeiuaran VDR yang tidak teratur, maka
tindakan undang-undang selaras dengan Peraturan
Imigresen hendaklah diambil ke atas pekerja asing tersebut

dan majikan.

Arahan ini juga terpakai untuk pekerja asing yang telah
bekerja dan dikeluarkan dengan PLKS tetapi terpaksa
dikeluarkan dengan Pas Khas bagi kes-kes berikut:-
i. Permohonan pasport baharu untuk gantian pasport
hilang;
ii. Permohonan pasport baharu kerana pasport lama
telah tamat tempoh;
iii. Menunggu keputusan saringan FOMEMA untuk
lanjutan PLKS; dan
Iv. PLKS yang telah tamat tempoh dan perlu diselaraskan

bagi tujuan lanjutan PLKS;



7.2 Pekerja asing yang dikeluarkan Pas Khas beserta dengan
Memo Periksa Keluar (Check Out Memo) dibenarkan untuk
terus bekerja dengan majikan masing-masing sehingga

tarikh tamat Pas Khas dan Memo Periksa Keluar.

8. TARIKH KUATKUASA

8.1 Pekeliling ini berkuatkuasa bermula dari tarikh ianya
dikeluarkan.

“BERKHIDMAT UNTUK NEGARA”
“INTEGRITI PROFESIONAL MESRA”

kan amanah

T

( DATO’ INDERA KHAIRUL DZAIMEE BIN DAUD )
Ketua Penglarah Imigresen
MALAYSIA.

Saya yang menjal

Edaran Dalaman
- YBhg Dato’ Timbalan Ketua Pengarah (Pengurusan)
- YBhg Dato’ Timbalan Ketua Pengarah (Kawalan)

- YBrs Tn. Timbalan Ketua Pengarah (Operasi)



Salinan Kepada:

i

Ketua Setiausaha

Kementerian Dalam Negeri

Aras 13, Blok D1, Kompleks D

Pusat Pentadbiran Kerajaan Persekutuan
62546 PUTRAJAYA

Ketua Setiausaha
Kementerian Sumber Manusia
Aras 5, Blok D3, Parcel D
62530 PUTRAJAYA

Ketua Setiausaha
Kementerian Luar Negeri
Bahagian Konsular

No.1, Wisma Putra, Presint 2
62602 PUTRAJAYA.



